
SARS yi hlula nyimpi ya le khoto ehenhla ka muhakelaxibalo la tlulaka nawu 

Tshwane, 31 Mawuwani 2023 - Khomixinara wa Vukorhokeri bya Xibalo bya Afrika-

Dzonga (SARS) u amukerile xileriso lexi nyikiweke hi ti 26 Mawuwani 2023 hi Xiyenge 

xa Laha Kaya xa Kwa-Zulu Natal, Durban laha xirho lexi nga n’wini lexi kalaka 

ntirhisano xa Tiar Construction CC (lexi n’okisiwaka) (“Tiar Construction”) xi lerisiwile 

ku tirhisana na van’okisi eka vulawuri bya rifa ra Tiar Construction. 

Xikombelo xi endliwile hi van’okisi kuloni va Tiar Construction tanihi tshalatshala ro 

hetelela ro hlayisa ntirhisano wa xirho lexi nga n’wini Ttn L Marimuthu wa enthithi leyi 

nga chona. Leswi a ku ri ku sindzisa Ttn Marimuthu ku tirhisana na van’okisi kuloni 

eku tirhisiweni ka, na ku hlayisa vulandzelelanawu, swiboho swa xinawu eku pfaleni 

ka rifa. Timhaka leti nga emahlweni ka khoto ti katsa ntsandzeko wa Ttn Marimuthu, 

ku paluxa nkumeko wa tiasete hinkwato ta Tiar Construction, ku nyika van’okisi kuloni 

matsalwa hinkwawo na tiasete leswi xakelanaka na enthithi, no nyiketa matsalwa na 

tiasete hinkwato ta enthithi. 

Enkarhini wa nsengo wa ti 26 Mawuwani 2023, vayimeri va swa xinawu va Ttn 

Marimuthu va nyiketile xikombelo xa ximfumo xo hundzisela mhaka emahlweni. 

Xikombelo lexi xo hundzisela emahlweni xi ariwile hi khoto hikuva yi nga enerisiwangi 

hi leswaku xikombelo a xi ri hi ripfumelo ra kahle na leswaku vavileri va nga 

pfumeleriwi ku kanganyisa tiphurosese ta khoto.  

Xikombelokulu a ku ri, hambiswiritano, xi twiwile no nyiketiwa hi khoto laha ku 

lerisiweke xirho lexi nga n’wini ku nyiketa xitatimende xa timhaka ta Tiar Construction 

ku katsa no heleketa matsalwa na tiasete hinkwato leti a nga na tona leti xakelanaka 

na Tiar Construction na/kumbe ku tiyisisa laha ku nga na leti a nga ti khomangiki. 

SARS yi tekela enhlokweni leswaku eka mikarhi yo tika ya ikhonomi hatlano wa 

vahakelaxibalo lava hlanganaka na ku chona wa tlakuka. Hi ndlela leyi, van’okisi va 

tlanga xiave xa nkoka enkarhini wa phurosese yo pfala bindzu ra tikhamphani 

naswona eku vuyiseleni ka tiasete hinkwato, ku katsa no sirhelela timfanelo ta 

vakolotiwa eka ndzhaka – ku katsa na SARS.  

Khomixinara wa SARS Kieswetter u vurile leswaku “SARS yi ta ala matshalatshala 

wahi kumbe wahi hi muhakelaxibalo wihi kumbe wihi ku tinghenelerisa hi ntsakelo eka 

kungu ro kanganyisa vulandzelelanawu na swiboho swa vona eka mafambiselo ma 

n’okiso no kavanyeta tiphurosese ta khoto. Leswi swi endliwa ku onhela vakolotiwa 

eka rifan leri nga chona. Eka swiyimo swo tala nkwama i mukhumbekinkulu. SARS yi 

ta ya emahlweni yi tirha handle ko kanakana ehenhla ka vahakelaxibalo lava nga 

landzeleriki no kombela lava tirhaka hi ndlela yo onha ku sivela ku yisiwa emahlweni 

ka n’okiso na nteko ku yimisa”. 

Makumu, Khomixinara u tiyisisile leswaku “SARS yi nge yimi yi langutisa loko 

vahakelaxibalo va tirha hi ndlela yo biha hi ku tirhisa nxaniso wa tiphurosese ta le 

khoto no tirhisa maqhinga ya vukanganyisi ku kayeta SARS leswi yi kolotiwaka swona 

no hakeriwa eka nkwama. Ndzi kombela vativi hinkwavo va swa michono ku ya 

emahlweni va tirha mitirho ya vona handle ka nchavo no tinyiketela.  Matshalatshala 

lama ma na nkoka eka vuswikoti bya vakolotiwa ku vuyisela swikweleti leswi faneleke 

ku hakeriwa hi vona.”  



SARS yi ta tshama yi tirha hi mukhuva lowu seketelaka mkulo wa ikhonomi, ku 

tumbuluxiwa ka mitirho, lokohiletlhelo yi lwa na na vusweti na nkandzinganano. Laha, 

bindzu ri nga tirheki kahle hi xivangelo xihi na xihi no ka ri nga fambi kahle, 

mutlangaxiave wihi kumbe wihi eka phurosese u bohiwa hi ntirho ku tirha hi ku 

landzelela nawu na xiphurofexinali, handle ka nchavo, tintswalo kumbe ringhohe. 

Mayelana na vuxokoxoko byo tala, u komberiwa ku tihlanganisa na 

SARSMedia@sars.gov.za   

 

mailto:SARSMedia@sars.gov.za

